
Annotasiya. “Әsmaul-husna” Qurani-Kәrimin müxtәlif ayәlәrindәn vә hәdislәrdәn götürülmüş Al-
laha mәxsus 99 әn gözәl adı ifadә edәn dini termindir. Bu ayә vә hәdislәrdәn ilham alan bir çox İs-
lam alimlәri dәyәrli әsәrlәr yazaraq “Әsmaul-husna” nı İlahiyyatın mühüm mövzularından biri kimi 
tәdqiqata cәlb etmişlәr. Bir çox İslam alimlәri öz әsәrlәrindә Rәsulallahın (s.) bu barәdә әsasәn Әbu 
Hüreyrә Әbdürrәhman b. Sәhr әd-Dәvsidәn rәvayәt olunan hәdis ilә yanaşı, Allahın gözәl adlarının 
daxil olduğu “Әsmaul-husna” tәsnifatının da geniş şәrhini vermişdilәr. Dini әdәbiyyatda “Әsmaul-
husna”ya daxil olan Allahın 99 adı ilә bağlı fәrqli qeydlәr var.  

Abstract. “Asma al-husna” is a religious term expressed 99 of the most beautiful names belonged 
to Allah taken from different ayats and hadiths of Quran. Inspired by these ayats and hadiths, most 
Islamic scholars wrote valuable works and drew “Asmaul-husna” to research as one of the 
important subjects of theology. Most Islamic scholars comprehensively interpreted also the 
classification of “Asmaul-husna” included beautiful names of Allah in their works, besides the the 
hadith of the Prophet narrated mainly by Abu Hureyra Abdurrahman b. Sahr ad-Davsi. In the 
religious literary sources there are different notes related to Allah's 99 names entered into “Asma al-
husna”. 

Giriş / Introduction 

 
Dini әdәbiyyatda “Әsmaul-husna”ya daxil 

olan Allahın doxsan doqquz adı ilә bağlı fәrqli 
qeydlәr var. Әli b. Әbu Talibin (öl.m.661) 
Mәhәmmәd (s) peyğәmbәrdәn rәvayәt etdiyi 
hәdisdәn sonra qeyd olunan adlarla Әbu 
Hüreyrәnin rәvayәt etdiyi adlar arasında fәrqlәr 
var. Belә ki, Әbu Hüreyrәdә verilәn siyahıda 35 
ada (әl- Ğaffar, әl-Qahhar, әl-Xafiz, әr-Rafi, 
Әl-Muiz, әl-Muzil, әl-Hakәm, әl-Muqit, әr-

Raqib, әl-Mucib, әl-Mәtin, әl-Vәliyy, әl-Muhsi, 
әl-Mubdi, әl-Muid, әl-Muhyi, әl-Mumit, әl-
Vacid, әl-Mәcid, әl-Muqtәdir, әl-Muqәddim, 
әl-Muәxxir әl-Vali, әl-Mutәal, әl-Muntәqim, 
Mәliku l-mulk, Zul Cәlali vәl ikram, әl-Muqsit, 
әl-Cami, әl-Muğni, әl-Mani, әd-Darr, әn-Nәfi, 
әr-Rәşid, әs-Sabur) Әli b. Әbu Talibin  rәvayәt 
etdiyi siyahıda rast gәlinmir. Әli b. Әbu Talibin 
verdiyi 35 ad (Allah, әl-Әla, әl-Әkrәm, әl-

Cәvad, әl-Hәsib, әl-Xәfiyy, әl-Xәyrun-Nasirin, 
әr-Rәbb, әr-Rai, әd-Dәyyan, әz-Zari, әs-Seyyid, 
әs-Subbuh, әş-Şafi, әs-Sadiq, әs-Sani, әt-Tahir, 
әl-Ğiyas, әl-Fatir, әl-Faliq, әl-Fәrd, әl-Qadir, әl-
Qazi, әl-Qahir, әl-Qәdim, әl-Qәrib, әl-Kaşifuz-
zur, әl-Kafi, әl-Muibn, әl-Muhiq, әl-Muqit, әl-

Mәnnan, әn-Nasir, әl-Vitr, әl-Vәfi) Әbu 
Hüreyrәnin rәvayәt etdiyi siyahıda verilmәyib. 
Әbu Hüreyrәdәn fәrqli olaraq Әli b.Әbu Talib 
“Allah” adını “Әsmaul-husna” siyahısına әlavә 
etmişdir.

 
Әsas hissә / Main Part 

 
Hicri tәqviminin II әsrindәn etibarәn islam 

alimlәri bu adları Qurani-Kәrimdәn әldә etmәk-
lә siyahı hazırlamağa sәy göstәrmişdilәr. Әl-
Hafiz Әbu Mәhәmmәd ibn Yәzid ibn Macә әl 
Qәzvini (öl.h.273/m.887), Әbu İsa Mәhәmmәd 
ibn İsa әt-Tirmizi (öl.m.279/h.892), İbn Hәcәr 
әl-Әskalani (öl.h.852/m.1449) vә başqa alimlәr 
mәşhur hәdis әsasında “Әsmaul-husna” siyahısı 
tәrtib etmişlәr. Bu siyahılar arasında Allahın 
adları ilә bağlı fәrqli fikirlәr var. Mәs: Tirmi-
zinin siyahısında olan iyirmi beş ad İbn Macә-
nin siyahısında qeyd olunmayıb. İbn Macәdә 
olan iyirmi altı ad isә Tirmizinin siyahısında 
yer almayıb [8, s.406; 1, s.56]. İslam alәmindә 
geniş yayılmış vә bir çox alimin müraciәt etdiyi 
siyahı Әbu İsa Mәhәmmәd ibn İsa әt-Tirmi-
zinin tәrtib etdiyi Allahın doxsan doqquz gözәl 
adının siyahısıdır. Mәhz bundan sonra İslam 
elm tarixindә “Әsmaul-husna”ya dair dәyәrli 
әsәrlәr yazılmağa başlanmışdır. Mәşhur hәdis 
kitablarında bu mövzu ayrıca bir bölmә kimi 
verilirdisә, sonradan bu bölmәlәr genişlәnәrәk 
kitab şәklini almışdır [5, s.83]. 

Mәşhur hәdis alimlәrindәn biri olan Әbu İsa 
Mәhәmmәd ibn İsa әt-Tirmizi h.209/m.824-cü 
ildә Özbәkistanın Buxara şәhәri yaxınlığındakı 
Ceyhun çayı kәnarında yerlәşәn Tirmiz qәsәbә-
sindә anadan olmuşdur. Tirmizinin özünün 
qeyd etdiyinә görә, o, Mәrv şәhәrindәn Tirmizә 
gәlәn bir ailәyә mәnsubdur. Tәxminәn 
h.235/m.849-cu ildәn etibarәn hәdis elmini öy-
rәnmәyә başlayan mühәddis әvvәlcә Tirmizdә, 
sonra isә Xorasan, İraq, Hicaz başda olmaqla 
bir çox bölgәlәrdә İslam alimlәrindәn bu elmi 
dәrindәn öyrәnmişdir. Hәdis sahәsindә mәşhur 
olan alimlәrdәn İbn әl-Müsәnnә, Mәhәmmәd b. 
İsmayıl (İmam Buxari), Müslim b. Xalid (İmam 
Müslim) kimi hәdis bilicilәri Tirmizinin bir 
mühәddis kimi yetişmәsinә vәsilә olmuşlar. 
Hәdis ilә yanaşı, Әbu Turab Nәhşәbi, Әbu 

Abdullah Cәla vә Әhmәd b. Bәlhi kimi sufi 
alimlәrindәn tәsәvvüf elmini mәnimsәmişdir. 
Tirmizi özü dә Mәhbub әl-Mәhbubi, Heysәm b. 
Küleyb әş-Şaşi kimi tәlәbәlәrә elmin sirlәrini 
öyrәtmişdir. Ömrünün son illәrindә gözünün 
nurunu itirәn alim h.13 Rәcәb 279/m.9 oktyabr 
892-ci ildә Tirmiz yaxınlığındakı Buğ kәndindә 
vәfat etmişdir.  

İslam dininin müxtәlif aspektlәrini tәhlil 
edәn mühәddis, bu sahәdә “әl-Cәmi әs-Sәhih”, 
“әş-Şәmail әn-Nәbәviyyә”, “әl-İlәl әl-kәbir”, 
“әl-İlәl әs-sәğir”, “Tәsmiyyәtu әshabi әn-nәbi”, 
“Kitab әt-Tarix”, “Kitab әl-Әsma”, “”әz-Zuhd”  
kimi bir çox әsәrlәrin müәllifidir. Әhli-sünnә 
mәzhәbindә hәdisdәn bәhs edәn mәşhur altı 
kitabdan (Kutubi sittәdәn) biri olan Tirmizinin 
“әl-Cәmi әs-Sәhih” әsәrinin mәnbәlәrdә müx-
tәlif adlarına: “Sunәn әt-Tirmizi”, “Cami әt-
Tirmizi”, “Sәhih әt-Tirmizi”, “әl-Cami әs-
Sәhih”, “әl-Musnәd әs-Sәhih”, “әl-Cami әl-
kәbir” vә s. rast gәlinir [7, s.307-309; 3, s.202-
203; 2, s.129-132; 10; 11]. Mövzulara görә 
tәrtib edilәn bu kitabda “Әsmaul-husna” haq-
qında olan hәdis “Dua” bölmәsindә yer almış-
dır.  

Әbu Hüreyrәdәn rәvayәt olunan “Әsmaul-
husna” haqqında olan hәdisi qәbul edәn on beşә 
yaxın hәdisçi alimlәr içәrisindә yalnız Tirmizi 
hәdisdә verilәn Allahın doxsan doqquz adını 
әhatә edәn siyahını qәbul etmişdir [4, s.14]. 
Bütün müxtәlif görüşlәrә baxmayaraq, alim-
lәrin qәnaәti Әbu İsa Mәhәmmәd ibn İsa әt-
Tirmizinin tәrtib etdiyi “Әsmaul-husna”nı qә-
bul etmәk vә onun әsasında tәdqiqat aparmaq 
olmuşdur. Tirmizinin tәrtib etdiyi “Allah” adı 
ilә başlayib “Sabur” adı ilә bitәn “Әsmaul-
husna” mükәmmәl tәrtibatı ilә digәr alimlәrin 
hazırladığı siyahılardan fәrqlәnir. Siyahıya 
daxil olan ilk on dörd ad (Allah, әr-Rәhman, әr-
Rәhim, әl-Mәlik, әl-Quddus, әl-Salam, әl-

Mumin, әl-Muheymin, әl-Әziz, әl-Cabbar, әl-
Mutәkәbbir, әl-Xaliq, әl-Bari, әl-Musavvir) 
Qurani-Kәrimin “әl-Hәşr” surәsinin sonuncu 
22-24 ayәlәrindәn ardıcıl olaraq götürülmüşdür. 

Burada sadalanan hәr bir ad özündәn әvvәlki 
vә sonrakı ad ilә mәna vә mәzmun baxımından 
bağlıdır. Mәsәlәn: Tirmizinin siyahısında әl-
Әvvәl – varlığının başlanğıcı olmayan vә әl-
Axir – varlığının sonu olmayan adları ardıcıl 
qoyulmuşdur. Allahın hәr iki adı Qurani-
Kәrimin “әl-Hәdid” surәsinin 3-cü ayәsindәn 
götürülmüşdür. Bu ayәdә dә ardıcıl olaraq әz-
Zahir-varlığı, qüdrәti ilә aşkar olan vә әl-Batin 
– mahiyyәti gizli olan adları da qeyd olunur, 
Tirmizinin tәrtib etdiyi siyahıda da bu dörd adın 
ardıcıllığı saxlanılmışdır.   

Tәbii ki, “Әsmaul-husna”nı tәşkil edәn 
adların siyahısını hazırlayarkәn başlıca olaraq 
mәnbә kimi Quran vә hәdislәrә müraciәt olu-
nur. Qurani-Kәrimә nәzәr salanda “әl-Fatihә” 
surәsindәn başlayaraq “әn-Nas” surәsinә qәdәr 
Allahın müxtәlif adlarını görmәk olar. “Әl-
Fatihә” surәsindә Allahın әr-Rәhman, әr-Rә-
him, әl-Mәlik, “әn-Nas” surәsindә әr-Rәbb 
adları rast gәlinirsә dә, “әl-Hәşr” surәsinin 
sonuncu 22-24 ayәlәrindә toplu halında Allahın 
adlarının sayı on doqquza bәrabәrdir. İslam 
alimlәrinin Qurandan götürülmüş Allahın adla-
rının sayı haqqında fikirlәri müxtәlifdir. Bir çox 
mәnbәlәrdә Qurani-Kәrimdә müxtәlif ifadәlәr-
dә Allaha mәxsus olan adların sayı 313-ә qәdәr 
olduğu göstәrilmişdir” [9, s.19]. Bәzi alimlәr 
isә “Covşan-kәbir” duasına әsasәn Qurana әsas-
lanaraq Allahın adlarının sayının yüz iyirmi 
yeddi olduğunu bildirmişlәr. Cәfәri Sadiq “Fa-
tihә” surәsindәn “İxlas” surәsinә qәdәr Allahın 
yüz on bir adını qeyd etdisә dә, Tirmizinin 
tәrtib etdiyi siyahıda bu say doxsan üçә bәra-
bәrdir. Onlar aşağıda qeyd olunan adları tәşkil 
edir: 

Allah, әr-Rәhman, әr-Rәhim, әl-Mәlik, әl-
Quddus, әl-Salam, әl-Mumin, әl-Muheymin, әl-
Әziz, әl-Cabbar, әl-Mutәkәbbir, әl-Xaliq, әl-
Bari, әl-Musavvir- 59/әl-Hәşr; Әl-Ğaffar-
38/Sad; Әl-Qahhar -12/Yusif  

Әl-Vәhhab, әl-Әdl, Mәliku l-mulk, әl-Cami-
3/Ali-İmran 

Әr-Rәzzaq, әl-Mәtin-51/әl-Zariyat; Әl-
Fәttah-34/Sәba 

Әl-Alim, әl-Qabid, әl-Basit, әs-Sәmi, әl-
Bәsir, әl-Hakәm, әl-Hәlim, әl-Әzim, әl-Ğafur, 
әl-Әliyy (Әli), әl-Vasi, әl-Hakim, әl-
Vәliyy(Vәli), әl-Hәmid, әl-Hayy, әl-Qәyyum, 
әl-Vahid, әl-Qadir, әt-Tәvvab, әr-Rauf, әl-
Ğәniyy, әl-Bәdii-2/әl-Bәqәrә 

Әl-Xafiz-15/әl-Hicr; Әr-Rafi-40/әl-Mumin; 
Әl-Muiz-63/әl-Munafiqun; Әl-Muzil-
10/Yunus; Әl-Latif, әl-Xabir-6/әl-Әnam 

Әş-Şәkur-35/Fatir; Әl-Kәbir,әl-Vali, әl-
Mutәal-13/әr-Rad 

Әl-Hafiz, әl-Mucib, әl-Vәdud, әl-Mәcid, әl-
Qaviyy, әl-Mәcid әr-Rәşid-11/Hud; Әl-Muqit, 
әl-Hasib, әr-Raqib, әş-Şәhid, әl-Vәkil, әl-
Afuvv-4/Әn-Nisa 

Әl-Cәlil, Zul Cәlali vәl ikram, әl-Baqi-
55/Әr-Rәhman 

Әl-Kәrim-23/әl-Muminun; Әl-Bais-16/әn-
Nәhl 

Әl-Haqq, әn-Nur-24/әn-Nur; Әl-Mubdi, әl-
Muid-85/әl-Buruc 

Әl-Muhyi, әl-Mumit-7/әl-Әraf; Әs-Samәd-
112/әl-İxlas; Әl-Muqtәdir-54/әl-Qәmәr; Әl-
Muqәddim, әl-Muәxxir-21/әl-Әnbiya 

Әl-Әvvәl, әl-Axir, әz-Zahir, әl-Batin-57/әl-
Hәdid  

Әl-Bәrr-52/әt-Tur; Әl-Muntәqim, әd-Darr-
5/әl-Maidә  

Әl-Muğni-9/Әt-Tovbә; Әl-Hadi-25/әl-Fur-
qan; Әl-Varis-19/Mәryәm 

Qalan 6 ad (әl-Muhsi, әl-Vacid, әl-Muqsid, 
әl-Mani, әn-Nәfi vә әs-Sabur) isә hәdislәrdәn 
götürülüb. Onu da qeyd etmәk lazımdır ki, 
Allahın “әs-Sabur” adına yalnız Tirmizinin 
tәrtib etdiyi siyahıda rast gәlmәk olar.  

Bir çox islam alimlәri Tirmizinin “Әsmaul-
husna” siyahısına sonradan dәyişiklik edәrәk 
yeni tәrtibdә Allahın gözәl adlarını hazırla-
yıblar. Onlardan biri dә mәşhur alim İbn Hacәr 
әl-Askalininin tәrtib etdiyi siyahıdır. İbn Hacәr 
bu siyahıda olub, Quranda olmayan adları 
müәyyәnlәşdirmiş vә onların yerinә Qurandan 
eyni sayda adlar taparaq yeni siyahı tәrtib 
etmişdir [1, s.57]. 

“Әsmaul-husna” siyahısına daxil olan adlar 
bir çox alimlәr tәrәfindәn çeşidli şәkildә 
qruplaşdırılmış vә onlar arasında bir-birinә bәn-
zәyәn, lakin eyni prinsipә söykәnmәyәn tәs-
niflәr yer almışdır. Hәr müәllif özünәmәxsus 

tәsnifatı fәrqli görüş nöqtәsindәn vә dәyişik 
üsullarla hәyata keçirmişdir. Mövzu ilә bağlı 
günümüzә gәlib çatan әsәrlәrә nәzәr salanda 
burada Allahın gözәl adlarının texniki cәhәt-
dәn, mәzmun baxımından vә “Әsmaul-husna” 
tәsiri (marağı) baxımından olmaqla üç qrupa 
ayrıldığını görmәk olar.  
 Texniki cәhәtdәn sıralanan tәsniflәrdә 

adlar әn çox isim, sifәt, zәrf, әvәzlik, mәsdәr vә 
ya feil qәliblәrinin birinә uyğun tәrtib olunur. 
Bu tәsnif növünә, hәmçinin әlifba ilә vә 
xronoloji ardıcıllıqla, yәni adların nazilolma 
vaxtına, elәcә dә Quran surәlәrinin tәrtib ar-
dıcıllığına görә sıralanan tәsniflәr dә daxildir. 
Çox müraciәt olunmayan әlifba ilә olan sıralan-
maya Әbdülqәdir әl-Qüreyşinin (öl.h.775/ 
m.1373), Әbu Süleyman әl-Xәttabdan 
(öl.h.338/m.998) rәvayәt etdiyi tәsnifatda, 
hәmçinin Әbdülqahir әl-Bağdadinin (öl.h.429/ 
m.1073) “Әl-әsma vә әs-sifәt” әsәrindә rast 
gәlinir [8, s.411]. Mövzu ilә әlaqәdar olan 
Hüseyn Atayın “Qurana görә iman әsasları”, 
Mәtin Yurdagurun “Allahın sifәtlәri”, Suat 
Yıldırımın “Quranda Uluhiyyәt” kimi müasir 
әdәbiyyatda isә xronoloji ardıcıllığa riayәt 
olunur [9, s.39]. 
 Allahın varlığı, tәkliyi, Onun kainat 

üzәrindәki yaradıcı vә idarәçilik tәsәrrüflәri 
kәlam elminin әsas mövzularından olduğundan 
“Әsmaul-husna”nın kәlam әdәbiyyatındakı tәs-
nifatlarında da daha çox mövzu ilә bağlı 
mәsәlәlәr diqqәt mәrkәzindә olmuşdur. Belә 
tәsnifatlarda Allahın gözәl adları zatı, sәlәbi, 
sübuti vә xәbәri olmaqla sifәt vә feillәrә bö-
lünmüşdür. Mәzmun baxımından bәzi alimlәr 
Allahın gözәl adlarını aşağıdakı qruplara görә 
dә tәsnif etmişdilәr: 

a. Allahın zatı (varlığı) ilә bağlı adlar: 
Allah, әl-Hayy, әl-Qәyyum, әl-Әhәd, әl-Vahid, 
әs-Samәd, әl-Әvvәl, әl-Axır vә s. 

b. Allahın yaratma anlayışı ilә bağlı adlar: 
әl-Xaliq, әl-Bari, әl-Musavvir, әl-Muhyi vә s. 

c. Allahın ruzi vә ehsanla bağlı adları: әl-
Vәhhab, әr-Rәzzaq, әl-Kәrim, әl-Ğәniyy vә s. 

d. Allahın әfv vә rәhmәtinә dair adlar: әr-
Rәhman, әr-Rәhim, әs-Salam, әl-Hәlim, әl-
Ğafur, әş-Şәkur, әl-Vәliyy, әt-Tәvvab, әl-
Әfuvv, әr-Rauf vә s. 

e. Allahın elm sifәti ilә әlaqәli adları: әl-
Muheymin, әl-Alim, әs-Sәmi, әl-Bәsir, әl-Lәtif, 
әl-Xabir, әl-Hafiz, әr-Raqib, әş-Şәhid, әl-Vәkil 
vә s. 

f. Allahın әzәmәt bildirәn adları: әl-
Quddus, әl-Әzim, әl-Kәbir, әl-Mәcid  vә s. 

g. Allahın qüdrәt sifәti ilә әlaqәli adları: әl-
Әziz, әl-Cabbar, әl-Vasi, әl-Qaviyy, әl-Mәtin, 
әl-Qadir, әz-Zahir vә s. 

h. Allahın hesab, hökm vә әdalәtlә bağlı 
adları: әl-Fәttah, әl-Hakәm, әl-Әdl, әl-Hasib, 
әl-Hakim, әl-Varis, vә s [6, s.10-11]. 

Bundan әlavә, “Әsmaul-husna” tәsnifatla-
rında mәzmun baxımından yaxınmәnalı adlar 
(sinonim) şәklindә mәs; әr-Rәhman, әr-Rәhim, 
әl-Әfuvv vә s., hәmçinin mәna baxımından bir-
birinә әks olan (antonim) adlar mәs; әl-Әvvәl – 
әl-Axır, әz-Zahir – әl-Batin, әl-Muqәddim – әl-
Muәxxir vә s. kimi tәrtiblәrә rast gәlinir. Mәz-
muna görә sıralanan Allahın gözәl adları aşa-
ğıda verilәn qruplara görә dә tәrtib olunmuşdur: 

a. Allahın zatı ilә bağlı adlar: Bunlar 
Allahın varlığını ifadә edәn vә insanlara ilahi 
әzәmәt vә mәhәbbәt aşılayan adlardır. Әl-
Quddus, әl-Әziz, әl-Qahhar, әl-Alim, әl-Xabir, 
әl-Azim, әl-Kәbir, әl-Cәlil, әş-Şәhid, әl-Hayy, 
әl-Qadir, әl-Әvvәl, әl-Axir, әz-Zahir, әl-Batin 
vә b. 

b. Kainata nisbәt edilәn adlar: Bunlar 
tәbiәtin yaradılışına, fәaliyyәtinә tәmas edәn vә 
axirәt hәyatı ilә әlaqәli adlardır. Әl-Xaliq, әl-
Bari, әl-Bais,  әl-Muhyi, әl-Qayyum, әl-Muqәd-
dim, әl-Muәxxir, Mәliku-l-Mulk, әl-Cami vә b. 

c. İnsana nisbәt edilәn adlar: Allahın, 
kainatın bir hissәsini tәşkil edәn müqәddәs 
әmanәti vә Allahın dininin hәyatda hakim olma 
mәsuliyyәtini daşıyan insana nisbәt edilәn adlar 
da vardır. Әl-Vahhab, әl-Fәttah, әl-Muiz, әl-
Muzil, әl-Hakim, әl-Әdl, әl-Lәtif, әş-Şәkur, әr-
Raqib, әl-Muntәqim, әl-Әfuvv, әl-Vәliyy, әs-
Sabur vә b. 

Nәticә / Conclusion 
 

Qeyd olunduğu kimi “Әsmaul-husna” tәsni-
fatları tәrtib baxımından üç qrupa bölünür, so-
nuncu qrup özü dә iki yerә ayrılır. Birinci qrupa 
doxsan doqquz adın yarısının daxil olduğu vә 
İlahi varlığı xarekterizә edәn, sadәcә Ona mәx-
sus olan adlar. İkinci qrupa isә Allahın tamami-
lә kainat vә xüsusәn insan üzәrindәki fәaliyyә-
tini ifadә edәn adlar daxildir [1, s.58]. Yuxarıda 

göstәrilәn müxtәlif “Әsmaul-husna” tәsnifatla-
rından әlavә, Qazi Әbdülcabbarın (öl.h.415/ 
m.1025) “әl-Müğni”, Muhyiddin İbni Әrәbinin 
(öl.h.638/m.1240)  “İnşa әd-dava”, Afifәddin 
әt-Tilimsaninin (öl.h.690/m.1291) “Şәrh әl-әsma 
әl-husna” vә başqa alimlәrin әsәrlәrindә özünә-
mәxsus tәsnifatlar da görmәk mümkündür. 

Вопросы классификации «Асмауль-Хусна» 
 

Егана Рахнулла 
Институт рукописей им. Мухаммеда Физули НАНА. Азербайджан. 
E-mail: yegane.rahnulla@mail.ru 
 
Резюме. «Асмауль-Хусна» это религиозный термин, где сосредоточены 99 имён Аллаха, 
взятых из разных хадисов и аятов Корана. Многими исламскими учёными, вдохновленными 
аятами и хадисами, были написаны ценные произведения. Наряду с этим, «Асмауль-Хусна» 
был привлечен к исследованию в качестве одной из главных тем теологии. Многие 
исламские ученые отразили в своих произведениях подробную классификацию «Асмауль-
Хусна», в котором описаны имена Аллаха, а также хадис пророка (с.) об этом, в частности, 
повествовавшийся Абу Хурейром Абдуррахманом б. Сахр ад-Давси. В религиозной 
литературе имеются различные примечания о 99 прекрасных имен Аллаха, входящих в 
«Асмауль-Хусна». 

